
PYRO PART 
MIR HÄN DIE GRÖSCHTE GIPFEL BESTIGE  
SIEBE WÄLTMEER DURCHQUERT 
MR SIN WOHRSCHINLIG UF EM MOND GSY 
UND MIR HÄN GSCHICHTE DRÜBER GSCHRIIBE 
UNSRE KINDER VERZELLT 
UND DRA GLAUBT DAS DÄ TRAUM EMOL WOHR WIRD 
HÄN KATASTROPHE ÜBERWUNDE 
S UNIVERSUM STUDIERT 
DIE WÄLT WELLE RETTE WENN MR GROSS SIN 
MUSIK GIT UNS ENERGIE 
UND STILLI SCHÄRFT UNSRI SINN 
UND MÄNGES LAUFT NIT NACH VERSTAND ODER NACH LOGIK AB 
 
YVES PART 
ICH LUEG DIE KIDS A WIE SI SCHNUUFE 
WIE SI ALLES UFSUUGE 
WIE FESCHT SI UNS DOCH BRUCHE 
ZUM DI ERSCHTE SCHRITT GO UND 
WIE SI ALLES ERFORSCHE 
GANZ GENAU ANELOOSE 
UND MR KÖNNE NUMME HOFFE 
DASS ES NIE UFHÖRT 
 
REF 
UND DIE ZYYT DIE VERGOHT IM FLUG 
UND WAS GSY ISCH DAS KUNT NID ZRUGG 
UND UM UNS UME JAGE ALLI NACH DE SUPERLATIVE 
UND SI VERLIERE IHRE BLICK FÜR DIE WUNDER DIE GLYNE 
UND DIE ZYYT DIE VERGOHT IM FLUG 
 
PYRO PART 2 
DR MENSCH HET STÄNDIG SCHO GFORSCHT 
VO DE GRÖSCHTE DUNKLE LÖCHER BIS ZUM KLEINSCHTE ATOM 
UND WÜSSESCHAFT KOSTET MÄNGISCH AU DR PRIIS VO DR MAGIK 
ES KUNT NID IMMER WIEMES DÄNGT - STEPHEN HAWKING 
UND MÄNGISCH STECKT DR WÄRT VOM LÄBE IN DE UNSCHINBARE SACHE 
ES SIN NID NUMME DIE GROSSE WO DR UNTERSCHIID MACHE 
WILLT ÄCHTI LIEBI ISCH ES WUNDER DRUM GÄND SORG ZU DE KIDS 
UND GNIESS DI WUNDER, NIMM DIE WORT VO UNS MIT 

YVES PART 2 
WILL MR WACHSE UND WACHSE 
GSTRANDED ZWÜSCHE ALL DENE TASACHE 
ALL DÄNE SACHE WO IM LÄBE MUESCH SCHAFFE 
KEINE HET GFROGT – PLÖTZLIG ERWACHSE 
DU BLIBSCH DU, DAS ISCH GAR KÄ FROG 
ZU KURZ DIE ZYYT WO DE UF ÄRDE WOHNSCH 
DU ENTSCHEIDISCH NID VO WO DE KUNNSCH 
SONDERN NUR WO ANE DU GOHSCH 
 
BRIDGE 
IMMER HÖCHER, GRÖSSER, SCHNÄLLER, BESSER 
IMMER WIITER UF DÄM WÄG OHNI ÄND 
DOCH ICH GLAUB MR VERGÄSSE BI ALL DÄM STRÄBE 
ALL DIE GLEINE WUNDER WO MR UNTER UNS HÄN 
 
REF 


